
OKRUŽNOM SUDU U DOBOJU 
 

 Na osnovu člana 43. stav 1 tačka z) i člana 241. stav 1 Zakona o krivičnom 
postupku Republike Srpske, podižem  
 
 

 O P T U Ž N I C U 
 

PROTIV: 
 
 ODOBAŠIĆ DEDE, zv. „Kvaka“, rođen 1951.godine u Slavonskom Brodu,  
 
ŠTO JE: 
 
 Kršeći pravila međunarodnog prava, sadržana u  odredbi člana 3. stav 1 tačka a) 
IV Ženevske konvencije o zaštiti građanskih lica za vrijeme rata od 12. avgusta 1949. 
godine i odredbi člana 13. stav 2 u vezi sa članom 4. stav 1 i 2 tačka a) Dopunskog  
protokola uz Ženevske konvencije od 12. avgusta 1949. godine o zaštiti žrtava 
nemeđunarodnih oružanih sukoba od 08. juna 1977. godine (Protokol II), za vrijeme 
oružanog sukoba u Bosni i Hercegovini između organizovanih oružanih snaga Vojske 
Republike Srpske, s jedne strane, i Armije Bosne i Hercegovine i Hrvatskog vijeća 
odbrane (HVO), s druge strane, u Bosanskom Brodu, u vremenskom periodu od kraja 
marta do juna  mjeseca 1992. godine narušavao tjelesni integritet i mučio civilna lica 
srpske nacionalnosti, koji nisu bili vojno angažovani, niti su učestvovali u vojnim 
operacijama, na način da je  
 

1. dana 30.03.1992. godine, u Bosanskom Brodu, nakon što je oštećeni G.S. (rođen 
1947. godine) protivpravno lišen slobode i doveden u prostorije zgrade Skupštine 
opštine gdje se nalazili pripadnici HVO-a, te nakon što je više pripadnika rukama 
i nogama udaralo oštećenog po cijelom tijelu, palili mu cigarete po rukama i licu, 
oštećenom je tada prišao osumnjičeni tražeći od jednog vojnika nož da mu 
odsječe glavu, da bi potom oštećenom zadao više udaraca drveno-metalnim 
predmetom u predjelu glave, nanoseći mu povrede tjelesnog integriteta, 
 

2. u mjesecu junu 1992. godine, u staroj zgradi SJB u Bosanskom Brodu nakon što 
je oštećena Š.M. (rođena 1934. godine), dovedena u zgradu SJB Brod i smještena 
u ćeliju broj 5, istu mučio na način da je držeći bombu u ruci istu stavio oštećenoj 
u usta i uvrtao je, a nakon toga uzeo pištolj i cijev pištolja gurao u usta i izbio joj 
sedam zuba, da bi potom oštećenoj zabio nož u tjeme glave, usljed čega je 
oštećena krvarila iz usta, ušiju i nosa, 

 



 2

 dakle, za vrijeme oružanog sukoba, kršeći pravila međunarodnog prava, nanosio 
povrede tjelesnog integriteta i mučio civilna lica,  

 čime je, učinio krivično djelo ratni zločin protiv civilnog stanovništva iz člana 
142. stav 1 Krivičnog zakona Socijalističke Federativne Republike Jugoslavije. 
 
 
 
              OKRUŽNI JAVNI TUŽILAC 
 
 
 
Napomena:  
„Podizanje optužnice protiv određene osobe ne znači da je ta osoba zaista i odgovorna za 
počinjenje krivičnog djela. Prema principu presumpcije nevinosti, svako se smatra nevinim za 
krivično djelo dok se pravosnažnom sudskom presudom ne utvrdi njegova krivica“. 
 

                                                                                                          
                


